
 ᐱᓇᔫᑦ  1.0
 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ, ᐊᐅᓚᔪᓐᓇᐅᑎᓕᕆᔨᒻᒪᕆᐅᑎᓪᓗᒋᑦ, ᐱᑕᖃᕆᐊᖃᕐᒪᑕ ᒪᓕᒃᑕᐅᓪᓗᓂ 

ᑎᑎᕋᖅᓯᒪᓂᖓ 12 (1) ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖓᑦᑕ ᐱᖁᔭᖓ (ᐱᖁᔭᖅ), ᐊᖏᖅᑕᐅᑎᑦᑎᓇᓱᒃᐸᒡᓗᑎᒃ 

ᒥᓂᔅᑕᒧᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᓐᓄᑦ (ᒥᓂᔅᑕ), ᓴᖅᑭᑦᑎᒋᐊᓚᐅᙱᓐᓂᖏᓐᓂᒃ ᐊᑭᒋᖁᔭᐅᓇᔭᖅᑐᓂᒃ 

ᐊᑭᓕᖅᓱᖅᑕᐅᔪᒃᓴᒥᒡᓘᓐᓃᑦ. ᒥᓂᔅᑕᖃᕆᐊᖃᖅᑎᑕᐅᓂᖏᓐᓄᑦ ᒪᓕᒃᑕᐅᓪᓗᓂ ᑎᑎᕋᖅᓯᒪᓂᖓ 12 (2) ᐱᖁᔭᕐᒥ, 

ᖃᐅᔨᓇᓱᒃᐸᒡᓗᓂ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ ᐊᐅᓚᔪᓐᓇᐅᑎᓄᑦ ᑐᒃᓯᕋᐅᑕᐅᔪᓂᒃ ᓴᖅᑭᑦᑎᖁᕙᒡᓗᒋᑦ 

ᐊᑭᓕᖅᓱᖅᑕᐅᔪᒃᓴᓂᒃ ᐅᕝᕙᓘᓐᓃᑦ ᐊᑭᒋᖁᔭᐅᓇᔭᖅᑐᓂᒃ.  

 

ᑎᑎᖅᑲᑎᒍᑦ ᐅᓪᓗᓕᖅᓯᒪᔪᖅ ᑎᓯᐱᕆ 4, 2013, ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᒥᓂᔅᑕᖓᓄᑦ ᑐᒃᓯᕋᓚᐅᖅᐳᑦ, 

ᐊᖏᖅᑕᐅᖁᓪᓗᒍ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ 5.31 ᓴᓐᔅ (cents ᑕᒪᐃᓐᓄᑦ ᐆᒻᒪᖅᑯᑎᑐᕈᑎᓄᑦ ᐃᑲᕐᕋᕐᒧᑦ kWh), 

ᑎᓯᐱᕆ 1, 2013-ᒥ ᒫᔾᔨ 31, 2014-ᒧᑦ. ᑎᑎᖅᑲᑎᒍᑦ ᐅᓪᓗᓕᖅᓯᒪᓪᓗᓂ ᑎᓯᐱᕆ 5, 2013 ᒥᓂᔅᑕ ᑐᒃᓯᕋᓚᐅᖅᐳᖅ 

ᑐᓴᖅᑎᑕᐅᔪᒪᓪᓗᓂ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐱᔾᔪᑎᒋᓗᒍ ᐱᓇᔫᑦ.  

 

 

 ᐱᓕᕆᐊᖑᓯᒪᔪᑦ 2.0

ᐊᑭᓕᖅᓱᖅᑕᐅᔪᑦ ᐊᑭᖏᑦ ᐆᒻᒪᖅᑯᑎᓄᑦ ᐊᖏᖅᑕᐅᓚᐅᖅᐳᑦ ᐱᒋᐊᖅᖢᒍ ᐊᐃᕐᕆᓕ 1, 2011, ᒪᓕᒃᑕᐅᓪᓗᑎᒃ ᒥᓂᔅᑕᒧᑦ 

ᐊᑐᓕᖁᔭᐅᔪᑦ ᐅᓪᓗᓕᖅᓯᒪᓪᓗᓂ ᒫᔾᔨ 28, 2011, ᐃᓚᒋᔭᐅᓪᓗᓂ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦᑕ 2010/11 

ᓯᕗᓪᓕᖅᐹᖅ I ᐊᑭᓕᖅᓲᑕᐅᖃᑦᑕᖁᔭᓄᑦ ᑐᒃᓯᕋᐅᑎᒧᑦ ᐅᖅᓱᐊᓗᖕᒧᑦ. ᐊᑭᖓᓄᑦ ᑲᖐᒋᔭᐅᔪᑦ ᐋᖅᑭᒃᑕᐅᓯᒪᓪᓗᑎᒃ 

ᐊᑐᖅᑕᐅᓕᖅᑐᒧᑦ ᑐᙵᕕᖃᖅᐳᑦ ᐊᑭᒋᔭᐅᖃᑦᑕᓚᐅᖅᑐᑦ ᔫᓂ 2010-ᒥ ᐅᖅᓱᐊᓗᖕᒧᑦ ᐊᑭᒋᔭᓄᑦ ᐊᑭᓕᒃᓴᙳᖅᑎᑕᐅᓯᒪᔪᓄᑦ 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᓐᓄᑦ ᐅᖅᓱᐊᓗᓕᕆᔨᒃᑯᓐᓂᒃ ᓄᓇᕗᑦ ᒐᕙᒪᒃᑯᓐᓂ.  

 

ᐊᑭᓕᖅᓲᑕᐅᖃᑦᑕᖁᔭᐅᔪᓄᑦ ᑐᒃᓯᕋᐅᓯᐅᖅᑐᖃᓚᐅᖅᑎᓪᓗᒍ, ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑕᐅᖁᔭᐅᔪᒥᒃ 

ᑎᑎᕋᖅᑕᐅᔪᖃᓚᐅᖅᐳᖅ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᓐᓄᑦ ᓄᕕᐱᕆ 16, 2012-ᖑᑎᓪᓗᒍ ᐊᖏᖅᑕᐅᖁᔨᓪᓗᑎᒃ 

ᐅᖅᓱᐊᓗᖕᒧᑦ ᐊᑭᒋᖁᔭᐅᔪᓂᒃ 4.13 ᓴᓐᓯᒥᒃ (cents ᑕᒪᐃᓐᓄᑦ ᐆᒻᒪᖅᑯᑎᑐᕈᑎᓄᑦ ᐃᑲᕐᕋᕐᒧᑦ kWh), ᑎᓯᐱᕆ 1, 2012-ᒥ ᒪᐃ 

31, 2013-ᒧᑦ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᓚᐅᖅᑕᖓ ᐊᖏᖅᑕᐅᖁᓪᓗᒍ ᐱᓇᔫᑎᖓᓐᓄᑦ ᐅᓂᒃᑳᒥᒃ 

2013-1 ᐊᒻᒪ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ 4.13 ᓴᓐᔅ-ᑐᖅᑐᖅ (cents) ᑕᒪᐃᓐᓄᑦ ᐆᒻᒪᖅᑯᑎᑐᕈᑎᓄᑦ ᐃᑲᕐᕋᒧᑦ 

(kWh) ᐊᑐᓕᖅᑎᑕᐅᓚᐅᖅᐳᖅ ᐱᒋᐊᖅᖢᒍ ᑎᓯᐱᕆ 1, 2012-ᒥ.  

 

ᐊᐃᑉᐸᖓᓂᒃ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᐱᓇᔫᑎᓕᐅᒃᑲᓐᓂᓚᐅᖅᐳᑦ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒥᒃ 

ᓄᕕᐱᕆ 16, 2012-ᖑᑎᓪᓗᒍ ᐊᖏᖅᑕᐅᖁᔨᓪᓗᑎᒃ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᒃᑕᐅᖁᔨᙱᖦᖢᑎᒃ 5.31 ᓴᓐᔅ (cents) 

ᑕᒪᐃᓐᓄᑦ ᐆᒻᒪᖅᑯᑎᑐᕈᑎᓄᑦ ᐃᑲᕐᕋᒧᑦ (kWh), ᔫᓂ 1, 2013-ᒥ ᓄᕕᐱᕆ 30, 2013-ᒧᑦ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ ᐱᓇᔫᑎᒥᒃ ᐊᖏᖅᑕᐅᖁᔨᓚᐅᖅᐳᑦ ᐅᓂᒃᑳᖓᓐᓂᒃ 2013-3 ᐊᒻᒪ ᐅᖅᓱᐊᓗᖕᒧᑦ ᐊᑭᖓ ᓱᕐᕋᒃᑕᐅᖁᙱᖦᖢᒍ 5.31 

ᓴᓐᔅ (cents) ᑕᒪᐃᓐᓄᑦ ᐆᒻᒪᖅᑯᑎᑐᕈᑎᓄᑦ ᐃᑲᕐᕋᒧᑦ (kWh) ᐊᑐᓕᖅᑎᑕᐅᓚᐅᖅᐳᖅ ᐱᒋᐊᖅᖢᒍ ᔫᓂ 1, 2013. 

ᒫᓐᓇᓕᓴᐅᓛᖅ ᐱᓇᔫᑦ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ 5.31 ᓴᓐᔅ (cents) ᑕᒪᐃᓐᓄᑦ ᐆᒻᒪᖅᑯᑎᑐᕈᑎᓄᑦ ᐃᑲᕐᕋᒧᑦ 

(kWh) ᐱᒋᐊᖅᖢᒍ ᑎᓯᐱᕆ 1, 2013-ᒥ ᒫᔾᔨ 31, 2014-ᒧᑦ.  

 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦᑕ ᐱᓇᔫᑖ ᑐᓐᓂᖅᑯᑕᐅᔪᖅ ᒥᓂᔅᑕᒧᑦ, ᑲᑎᒪᔩᑦ ᐊᖏᖅᑕᐅᖁᔨᓚᐅᖅᐳᑦ 5.31 ᓴᓐᔅ 

(cents ᑕᒪᐃᓐᓄᑦ ᐆᒻᒪᖅᑯᑎᑐᕈᑎᓄᑦ ᐃᑲᕐᕋᒧᑦ Kwh) ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ ᐊᑐᖅᑕᐅᓚᐅᑲᖁᓪᓗᒍ 

ᐅᑎᖅᑎᒐᒃᓴᐅᔪᓐᓇᕐᓗᑎᒃ, ᐱᒋᐊᕐᓗᒍ ᑎᓯᐱᕆ 1, 2013-ᒥ.  

 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᑲᑎᒪᓚᐅᖅᐳᑦ ᐅᖃᐅᓯᖃᕈᒪᓪᓗᑎᒃ ᐱᓇᔫᑎᒥᒃ ᐊᒻᒪ, ᑎᑎᖅᑲᑎᒍᑦ ᐅᓪᓗᖃᖅᖢᓂ 

ᑎᓯᐱᕆ 13, 2013, ᐊᖏᖅᑕᐅᖁᔨᓚᐅᖅᐳᑦ ᐊᑐᖅᑕᐅᓚᐅᖃᖁᔭᒥᓂᒃ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒥᒃ 3.92 ᓴᓐᔅ 

(cents) ᑕᒪᐃᓐᓄᑦ ᐆᒻᒪᖅᑯᑎᑐᕈᑎᓄᑦ ᐃᑲᕐᕋᒧᑦ (kWh) ᓄᕕᐱᕆ 1, 2013-ᒥ ᒫᔾᔨ 31, 2014-ᒧᑦ, ᑐᙵᕕᒋᔭᐅᓪᓗᑎᒃ 

ᓯᕗᓪᓕᖅᐹᖅᓯᐅᑎᑦ ᕿᒥᕐᕈᔭᐅᓯᒪᔪᑦ ᐱᓇᔫᑎᒥᒃ ᐱᓕᕆᐊᖑᐃᓐᓇᕐᓂᐊᖅᐳᖅ ᐊᑕᖏᖅᑕᐅᓗᓂ ᕿᒥᕐᕈᔭᐅᓗᓂ ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᒋᔭᖃᓚᐅᖅᐳᑦ ᐊᑐᓕᖅᑎᑕᐅᓂᖓ 

ᐋᖅᑭᒋᐊᖅᓯᒪᔫᑉ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ ᐃᓱᒪᒋᔭᐅᓂᖅᐹᖑᓯᒪᓂᖓᓄᑦ ᐃᓄᖕᓄᑦ ᒪᓕᓚᐅᕐᓂᖓᓄᓪᓗ 

ᐃᖏᕐᕋᑎᑕᐅᔭᕆᐊᖃᕈᑖᓄᑦ ᐊᑭᒋᖁᔭᒧᑦ ᐊᐅᓚᔪᓐᓇᐅᑎᓂᒃ ᐊᑐᖅᐸᒃᑐᓕᒫᓄᑦ.  

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔭᖏᑦ ᖁᓛᓂ ᑎᑎᕋᖅᓯᒪᔪᑦ ᒪᓕᒃᖢᒋᑦ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓄᑦ ᒥᓂᔅᑕᖓ ᐊᖏᓚᐅᖅᐳᖅ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒥᒃ 3.92 ᓴᓐᔅ (cents) ᑕᒪᐃᓐᓄᑦ 

ᐆᒻᒪᖅᑯᑎᑐᕈᑎᓄᑦ ᐃᑲᕐᕋᒧᑦ (kWh) ᐱᒋᐊᖅᖢᒍ ᑎᓯᐱᕆ 1, 2013 ᐊᑐᖅᑕᐅᓚᐅᑲᒡᓗᓂ ᐅᑎᖅᑎᒐᒃᓴᐅᓗᓂ ᒪᓕᒡᓗᒍ 

ᑎᑎᕋᖅᓯᒪᓂᓕᒃ 12.1.(1) ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐱᖁᔭᖓ ᐅᖃᖅᓯᒪᖕᒪᑦ: “ᕿᒥᕐᕈᔩᑦ ᑲᑎᒪᔨᓄᑦ 

ᑐᒃᓯᕋᖅᑐᖃᕌᖓᑦ ᑎᑎᕋᖅᓯᒪᒃᑲᓐᓂᖅᑐᑦ 12(2)-ᒥ, ᕿᒥᕐᕈᔩᑦ ᑲᑎᒪᔩᑦ ᐊᑐᓕᖁᔨᑐᐃᓐᓇᕆᐊᖃᖅᐳᑦ ᐊᒡᕕᐊᖅᑯᑕᒥᒃ 

ᐊᑭᒋᑎᑕᐅᓚᐅᑲᒐᔭᖅᑐᒥᒃ ᐅᕝᕙᓘᓐᓃᑦ ᐊᑭᒋᖁᔭᐅᔪᒥᒃ ᑭᓯᐊᓂ ᖃᓄᐃᓕᐅᖁᔨᔾᔪᑎᑕᖃᓕᕐᓂᖅᐸᑦ ᒪᓕᒃᑕᐅᓗᓂ ᑎᑎᕋᖅᓯᒪᓂᓕᒃ 

16, ᕿᒥᕐᕈᔨᓄᓪᓗ ᑲᑎᒪᔨᓄᑦ ᒥᓂᔅᑕᖓ ᐱᔪᓐᓇᖅᑎᑦᑎᑐᐃᓐᓇᕆᐊᖃᕐᓗᓂ ᑎᓕᓯᓗᓂ ᐊᐅᓚᔪᓐᓇᐅᑎᓕᕆᔨᓂᒃ 

ᐊᑐᓕᖅᑎᑕᐅᖁᓗᒍ ᐱᖁᔨᕗᖔᓕᐊᕆᔭᐅᔪᖅ ᐊᑭᒋᑎᑕᐅᓚᐅᖃᖁᔭᒧᑦ ᐊᑭᒋᖁᔭᐅᔪᕐᒧᓪᓘᓐᓃᑦ.” 

 ᐱᕙᓪᓕᐊᓂᖓ 3.0
 

ᑎᑎᕋᖅᓯᒪᓂᖓ 13(1.1) ᐱᖁᔭᕐᒥ ᐃᒪᐃᓕᓯᒪᖕᒪᑦ: 

ᐃᒪᐃᑦᑕᕆᐊᖃᕌᖓᑦ, ᕿᒥᕐᕈᔩᑦ ᑲᑎᒪᔩᑦ ᐃᓱᒪᒋᔭᖃᕌᖓᑕ, ᐱᓇᔫᑦ ᑐᒃᓯᕋᐅᑕᐅᓪᓗᓂ ᐊᑭᒋᖁᔭᒧᑦ 
ᐊᑭᒋᖁᔭᐅᓚᐅᑲᖁᔭᒧᓪᓘᓐᓃᑦ ᐱᔭᕆᐊᑭᓪᓗᓂ ᐱᓇᔫᑕᐅᒃᐸᑦ, ᕿᒥᕐᕈᔩᑦ ᑲᑎᒪᔩᑦ ᐅᓂᒃᑳᕆᐊᖃᖅᐳᑦ ᒥᓂᔅᑕᒧᑦ ᐅᓪᓗᑦ 
90 ᐱᔭᐅᓚᐅᖅᑎᓪᓗᒋᑦ ᒥᓂᔅᑕᐅᑉ ᐊᑐᓕᖁᔮᓂᒃ ᖃᐅᔨᒪᔾᔪᑎᒃᓴᖓᓐᓂᒃ ᑎᑎᕋᖅᓯᒪᒃᑲᓐᓂᖅᑐᖅ 12(2)-ᒥ. 

 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑲᑎᒪᔨᖏᑦᑕ ᐱᓇᔫᑖ ᕿᒥᕐᕈᔭᐅᑎᓪᓗᒍ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᐃᒪᓐᓇᐅᖁᔨᓯᒪᓕᖅᐳᑦ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ ᐱᓇᔫᑎ ᐱᔭᕆᐊᑭᑦᑑᒋᓪᓗᒍ ᐱᓇᔫᑦ.  

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑎᑎᖅᑲᑎᒍᑦ ᖃᐅᔨᒃᑲᐃᓚᐅᖅᐳᑦ ᐱᓇᔫᑎᒥᒃ ᓄᓇᕘᒥ ᐅᖃᐅᓯᖅᑕᕆᔭᐅᔪᓕᒫᒃᑯᑦ 

ᐅᑭᐅᖅᑕᖅᑐᒥ ᐱᕙᓪᓕᐊᔪᓂᒃ ᐊᒻᒪ ᓄᓇᑦᓯᐊᕐᒥ ᐱᕙᓪᓕᐊᔪᓂᒃ ᐅᖃᓕᒫᒐᒃᓴᙳᖅᑎᑦᑎᓪᓗᑎᒃ ᔭᓄᐊᕆ 3, 2014 ᐊᒻᒪ ᔭᓄᐊᕆ 

22, 2013 ᐊᑯᓐᓂᖓᓂᒃ. ᑎᑎᕋᖅᑕᐅᓚᐅᕐᒥᔪᖅ ᖃᕋᓴᐅᔭᒃᑯᑦ ᐃᑭᐊᖅᑭᕕᖕᒥᒃ ᐊᒻᒪ ᑐᓴᒐᒃᓴᐅᑎᑕᐅᓚᐅᕆᓪᓗᓂ ᓰᕖᓰ 

ᓈᓚᐅᑎᒃᑯᑦ.  

 

ᐱᓕᕆᖃᑕᐅᔪᒥᒍᓱᒃᑐᑦ ᐱᓕᕆᕝᕖᑦ ᒪᓂᒻᒪᐃᕝᕕᐅᓚᐅᕆᓪᓗᑎᒃ ᐱᕕᒃᓴᖃᖅᑎᑕᐅᓪᓗᑎᒃ ᑎᑎᖅᑲᑎᒍᑦ ᓇᒃᓯᐅᔾᔨᔪᓐᓇᖅᑎᑕᐅᓪᓗᑎᒃ 

ᐱᔾᔪᑎᖃᕈᓐᓇᖅᑎᑕᐅᓪᓗᑎᒃ ᐱᓇᔫᑎᒥᒃ ᔭᓄᐊᕆ 17, 2014-ᒧᑦ ᑎᑭᓪᓗᒍ.   

 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᑭᐅᑲᑕᓚᐅᕆᕗᑦ ᑐᑭᓯᒋᐊᕈᑎᓂᒃ ᑐᒃᓯᕋᐅᑕᐅᔪᓂᒃ ᓇᒃᓯᐅᔾᔭᐅᔪᓂᒃ ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐱᔾᔪᑕᐅᓗᓂ ᐱᓇᔫᑦ ᔭᓄᐊᕆ 10, 2014-ᓕᓴᖅ. 

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᐃᓱᒪᒋᔭᖓᑦ ᑖᒃᑯᓂᖓ ᐱᔾᔪᑎᓕᒃ ᐋᖅᑭᒃᑕᐅᓯᒪᓕᖅᑐᑦ ᑕᕝᕙᓂ ᐅᓂᒃᑳᒥᒃ.  

 ᐱᓇᔫᑕᐅᔪᒧᑦ ᐃᓱᒪᒋᔭᒃᓴᑦ 4.0
 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᓂᐅᕕᓲᖑᕗᑦ ᐅᖅᓱᖅᑖᕆᔭᕆᐊᖃᖅᑕᓕᒫᖏᓐᓂᒃ ᓄᓇᕗᑦ ᒐᕙᒪᒃᑯᓐᓂ, 

ᐅᖅᓱᐊᓗᓕᕆᔨᒃᑯᓐᓂ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ. ᑕᒪᒃᑯᐊ ᐅᖅᓱᖅᑖᕆᔭᐅᕙᒃᑐᑦ 

ᐅᖅᓱᐊᓗᓕᕆᔨᒃᑯᓐᓂᙶᖅᐸᒃᖢᑎᒃ ᐅᕝᕙᓘᓐᓃᑦ ᑳᓐᑐᓛᒃᑕᐅᓯᒪᓪᓗᑎᒃ ᐊᐅᓚᑦᑎᔨᖏᓐᓂᒃ.  ᐅᖅᓱᐊᓗᓕᕆᔨᒃᑯᑦ 

ᑲᒪᒋᔭᒃᓴᖃᖅᖢᑎᒃ ᓂᐅᕕᐊᓂᒃ, ᓇᒧᙵᖅᑎᑕᐅᔾᔪᑎᓂᒃ, ᑐᖅᑯᖅᑐᐃᔾᔪᑎᓂᒃ ᐊᒻᒪ ᓯᐊᒻᒪᒃᑎᖅᑕᐅᔾᔪᑎᓂᒃ 

ᐅᖅᓱᐊᓗᓕᕆᔾᔪᑕᐅᔪᓕᒫᓂᒃ ᓄᓇᕗᒻᒥ.  

 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑐᒃᓯᕋᓚᐅᖅᐳᑦ ᐱᒋᓕᖅᑕᖏᓐᓂᒃ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᓂᒃ 5.31 ᓴᓐᔅ-

ᒦᖏᓐᓇᖁᓪᓗᒍ (cents ᑕᒪᐃᓐᓄᑦ ᐆᒻᒪᖅᑯᑎᑐᕈᑎᓄᑦ ᐃᑲᕐᕋᒧᑦ kWh), ᒫᔾᔨ 31, 2014-ᒧᑦ ᑎᑭᓪᓗᒍ. ᖁᓪᓕᖅ 

ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᐅᖃᖅᓯᒪᖕᒪᑦ, ᖃᓄᑐᐃᓐᓇᖅ ᐊᓯᔾᔨᕆᐊᖅᑕᐅᔭᕆᐊᓖᑦ ᐅᖅᓱᐊᓗᖕᒧᑦ ᐊᑭᖏᓐᓄᑦ 

ᓱᕐᕋᔾᔭᐃᒃᑯᑎᓄᑦ ᐊᑐᓕᖅᑕᐅᔪᓐᓇᕐᒪᑕ ᐊᑕᐅᑦᑎᒃᑰᖃᑕᐅᓗᑎᒃ ᐋᖅᑭᒋᐊᖅᑕᐅᕌᕐᔪᒃᐸᒡᓗᑎᒃ ᐊᑭᒋᔭᖏᑕ ᑐᙵᕕᖏᑦ 

ᖃᓄᐃᓕᖓᓕᕈᑕᐅᕙᒃᑐᑦ ᐊᐅᓚᔪᓐᓇᐅᑎᓕᕆᔨᒃᑯᓐᓄᑦ ᐊᑭᓕᖅᓲᑕᐅᖃᑦᑕᖁᔭᖏᓐᓂᒃ ᑐᒃᓯᕋᐅᑖᓄᑦ ᐊᑕᐅᓯᐊᒃᑲᓐᓂᕐᓗᒍᓗ 

ᑐᑭᓯᒋᐊᕈᑎᑦ 2014-ᒥ ᐅᐱᕐᖔᒃᑯᑦ ᐅᖅᓱᐊᓗᐃᑦ ᐊᑭᒋᓇᔭᖅᑕᖏᑦ ᒪᓂᒻᒪᒃᑕᐅᓐᓂᖅᐸᑕ. ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ 

ᑎᒥᖓᑦ ᐅᖃᖅᓯᒪᖕᒪᑦ, ᓱᕐᕋᒃᑎᙱᓪᓗᒍ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ ᒫᓐᓇ ᐊᑭᒋᔭᒦᑏᓐᓇᕐᓗᒍ 5.31 ᓴᓐᔅ (cents 

ᑕᒪᐃᓐᓄᑦ ᐆᒻᒪᖅᑯᑎᑐᕈᑎᓄᑦ ᐃᑲᕐᕋᒧᑦ kWh) ᒥᒃᖠᒋᐊᕈᑕᐅᔪᓐᓇᕐᒪᑦ ᐊᓯᔾᔨᕆᐊᖃᖅᐸᖕᓂᖓ ᐊᑭᒋᔭᒧᑦ 

ᐋᖅᑭᒋᐊᖅᑕᐅᔭᕆᐊᖃᖃᑦᑕᕐᓂᖓ ᖃᓄᐃᓕᖓᓕᕐᓂᕆᔮᓗ ᐊᑲᐅᓂᖅᓴᐅᓕᕐᓗᓂ ᐊᑭᓕᖅᓱᕆᐊᓕᒃ ᓱᕐᕌᓗᐊᙱᓐᓂᖅᓴᐅᓕᕐᓗᓂ 

ᐃᑲᔫᑕᐅᓗᓂ ᐊᑭᓕᖅᓱᐃᕙᒃᑐᓄᑦ.   

 

ᑎᓯᐱᕆ 20, 2013-ᒥ ᐱᕙᓪᓕᐊᔪᓂᒃ ᓴᖅᑭᑕᐅᓚᐅᖅᓯᒪᔪᖅ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ ᓇᓗᓇᐃᖅᓯᓚᐅᕐᒪᑕ 

ᐅᖅᓱᐊᓗᐃᑦ ᐊᑭᑦᑐᕆᐊᖅᐸᓪᓕᐊᓂᖓ ᓄᓇᕐᔪᐊᕐᒥ ᓂᐅᕕᐊᖑᕙᒃᑐᑦ ᑐᑭᖃᕐᓂᐊᕐᒪᑦ ᐅᖅᓱᐊᓗᐃᑦ ᐊᑭᖓ ᓄᓇᕗᒻᒥ 

ᐊᑭᑦᑐᕆᐊᕋᔭᕐᓂᖓᓂᒃ ᐱᒋᐊᕐᓗᒍ ᔭᓄᐊᕆ 1, 2014-ᒥ. ᑖᓐᓇ ᐊᑭᑦᑐᕆᐊᕈᑎ ᐊᑐᖅᑕᐅᔪᐃᓐᓇᐅᕗᖅ 

ᐅᖅᓱᐊᓗᒃᑖᖅᑎᑕᐅᕙᒃᑐᓕᒫᓄᑦ ᐅᖅᓱᐊᓗᓕᕆᔨᒃᑯᓐᓂᒃ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᓐᓄᑦ ᐱᒋᐊᖅᑐᓂᒃ ᔭᓄᐊᕆ 1, 

2014 ᑭᖑᓂᐊᒍᓪᓗ. ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᓇᓗᓇᐃᖅᓯᓚᐅᖅᖢᑎᒃ ᐅᖅᓱᐊᓗᓕᕆᔨᒃᑯᑦ 

ᐃᓱᒪᒋᔭᖃᕐᓂᖏᓐᓂᒃ ᖃᔅᓯᑲᓪᓚᖕᓂᒃ ᐱᔾᔪᑎᓂᒃ ᐋᖅᑭᒃᓯᔾᔪᑕᐅᓲᓂᒃ ᐅᖅᓱᐊᓗᖕᒧᑦ ᐊᑭᒋᔭᐅᓇᔭᖅᑐᓂᒃ, ᐃᓚᒋᔭᐅᓪᓗᑎᒃ 

ᐅᖅᓱᐊᓗᐃᑦ ᓂᐅᕕᐊᖑᕙᒃᑐᑦ ᐅᖅᓴᒃᑕᐅᔭᕆᐊᖃᖅᐸᒃᑐᓪᓗ ᐊᒻᒪᑦᑕᐅᖅ ᐊᓯᖏᑦ ᐊᑐᐊᒐᕐᓄᑦ ᐃᓱᒪᒋᔭᒃᓴᐅᕙᒃᑐᑦ.  

 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᓇᓗᓇᐃᖅᓯᓚᐅᖅᐳᑦ ᑐᑭᓯᐅᒪᔭᖏᓐᓂᒃ ᐊᑭᑦᑐᕆᐊᕋᔭᖅᑐᑦ ᐱᒋᐊᕐᓗᒍ ᔭᓄᐊᕆ 1, 

2014 ᐊᑑᑎᖃᕐᓂᐊᕐᓂᖏᓐᓂᒃ ᓂᕈᐊᖅᑕᐅᓯᒪᔪᓄᑦ ᐅᖅᓱᓄᑐᐊᖅ. ᓂᕈᐊᖅᑕᐅᓯᒪᔪᑦ ᐅᖅᓱᖅᑖᕐᕖᑦ ᐅᑯᓂᖓ ᐱᔾᔪᑎᖃᖅᐳᑦ 

ᐅᖅᓱᐊᓗᒃᑖᕆᔭᐅᓲᑦ ᑲᒪᒋᔭᐅᑦᑎᐊᕐᓂᑯᑦ ᓄᓇᕘᓕᒫᒧᑦ ᐅᖅᓱᐊᓗᒃᑖᖅᑎᓪᓗᒍ. ᓄᓇᕘᓕᒫᒧᑦ ᐅᖅᓱᐊᓗᒃᑖᕆᔭᐅᓲᖑᕗᑦ ᐊᐅᔭᒃᑯᑦ 

ᐅᑭᐅᒃᑰᙱᑦᑐᖅ ᐅᖅᓴᒃᑕᐅᑏᑦ ᐅᒥᐊᕐᔪᐊᑦ ᑎᑭᑦᑐᓐᓇᖅᓯᔭᕌᖓᑕ ᑎᑭᕋᖅᐸᓪᓕᐊᓕᓲᖑᓪᓗᑎᒃ ᔪᓚᐃ ᑕᖅᑭᖅ ᐊᑐᖅᑎᓪᓗᒍ. 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᐅᖃᖅᓯᒪᖕᒪᑦ, ᓄᓇᕘᓕᒫᒧᑦ ᐅᖅᓱᐊᓗᒃᑖᕆᔭᐅᔪᑦ ᐊᑭᖏᑦ ᒪᓂᒻᒪᒃᑕᐅᓲᖑᓂᖏᓐᓂᒃ 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᓐᓄᑦ ᐅᖅᓱᐊᓗᓕᕆᔨᒃᑯᓐᓂᒃ ᐅᖅᓴᒃᓴᐅᑎ ᑎᑭᑲᑕᒃᐸᓪᓕᐊᓕᕌᖓᑦ.  

ᑭᐅᓪᓗᒍ ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᓐᓄᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᓐᓄᑦ 1, ᑕᖅᑭᑕᒫᑦ 

ᐅᖁᒪᐃᓐᓂᖅᓯᐅᖅᑕᐅᓯᒪᔪᑦ ᐊᑯᓐᓂᖅᓱᖅᖢᓂ ᐅᖅᓱᐊᓗᖕᒧᑦ ᐊᑭᒋᔭᑦ ᓄᑖᙳᕆᐊᖅᑕᐅᓚᐅᖅᐳᑦ ᖃᔅᓯᑐᕐᓂᐊᕋᓱᒋᔭᐅᔪᓕᒫᓄᑦ 

ᑕᖅᑭᕐᓄᑦ (ᐅᑐᐱᕆ 2013-ᒥ ᒫᔾᔨ 2014-ᒧᑦ) ᑐᙵᕕᒋᔭᐅᓪᓗᑎᒃ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦᑕ ᑭᖑᓪᓕᕐᒥ 

ᐅᖅᓱᐊᓗᖕᒧᑦ ᓈᓴᓚᐅᖅᑕᖏᑕ ᑐᑭᓯᒋᐊᕈᑎᖏᑦ ᐅᖅᓱᐊᓗᐃᓪᓗ ᐊᑭᖏᑦ ᐊᑭᑦᑐᕆᐊᓚᐅᖅᑐᑦ ᑐᓴᒐᒃᓴᙳᖅᑎᑕᐅᓚᐅᖅᑐᑦ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ ᑎᓯᐱᕆ 20, 2013-ᒥ. ᑐᙵᕕᒋᔭᐅᓪᓗᑎᒃ 3.92 ᓴᓐᔅ (cents ᑕᒪᐃᓐᓄ 

ᐆᒻᒪᖅᑯᑎᑐᕈᑎᓄᑦ ᐃᑲᕐᕋᒧᑦ kWh) ᐊᑭᒋᑎᑕᐅᓚᐅᑲᖕᓂᐊᖅᑐᒧᑦ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ ᐱᒋᐊᕐᓗᒍ ᑎᓯᐱᕆ 

1, 2013 ᐊᑭᒋᑎᑕᐅᓚᐅᑲᐃᓐᓇᓕᕐᓗᓂᓗ ᒫᔾᔨ 31, 2014-ᒧᑦ ᑎᑭᓪᓗᒍ, ᓄᑖᙳᕆᐊᖅᑕᐅᕙᒡᓗᑎᒡᓗ ᐅᖅᓱᐊᓗᖕᒧᑦ 

ᐊᑭᒋᓛᕋᓱᒋᔭᐅᔪᑦ ᐅᑐᐱᕆ 2013-ᒥ ᒫᔾᔨ 2014-ᒧᑦ ᐊᑭᒋᓇᔭᖅᑕᖏᓐᓄᑦ, ᓇᓚᐅᑦᑖᖅᑕᐅᓯᒪᔪᖅ ᐅᖅᓱᐊᓗᖕᒧᑦ ᐊᑭᖏᓐᓄᑦ 

ᓱᕐᕋᔾᔭᐃᒃᑯᑕᐅᓛᕋᓱᒋᔭᐅᔪᒧᑦ ᐊᑭᖓ ᐱᒋᐊᕐᓗᒍ ᒫᔾᔨ 31, 2014-ᒥ ᐊᒥᒐᖅᓯᓕᕈᑕᐅᓇᔭᕐᒪᑦ $0.131 ᒥᓕᐊᓐ-ᐸᓗᑦᑎᐊᓂᒃ. 

 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᐅᖃᖅᓯᒪᖕᒪᑕ ᑐᙵᕕᒋᔭᐅᓪᓗᑎᒃ ᓄᑖᙳᕆᐊᖅᓯᒪᔪᑦ ᐅᖅᓱᐊᓗᖕᒧᑦ ᐊᑭᒋᑎᑕᑦ ᐱᒋᐊᕐᕕᓖᑦ 

ᔭᓄᐊᕆ 1, 2014, ᐱᔭᐅᔭᕆᐊᖃᓚᐅᖅᑐᖅ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ ᔭᓄᐊᕆ-ᒥ ᒫᔾᔨ-ᒧᑦ 2014 ᐅᖅᓱᐊᓗᖕᒧᑦ 

ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ ᐊᑭᖓ 0-ᒧᐊᕋᔭᕐᓂᖓᓂᒃ ᐱᒋᐊᕐᓗᒍ ᒫᔾᔨ 31, 2014 ᐊᑭᖃᖅᑎᒋᓗᓂ 4.22 ᓴᓐᔅ (cents 

ᑕᒪᐃᓐᓄᑦ ᐆᒻᒪᖅᑯᑎᑐᕈᑎᓄᑦ ᐃᑲᕐᕋᓄᑦ kWh). ᑎᑎᖅᑲᑎᒍᑦ ᐅᓪᓗᓕᖅᓯᒪᓪᓗᓂ ᔭᓄᐊᕆ 10, 2014 ᖁᓪᓕᖅ 

ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ ᑐᒃᓯᕋᓚᐅᖅᐳᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᒋᔭᖃᖁᓪᓗᒋᑦ 

ᐊᖏᖅᑕᐅᖁᔨᓗᑎᒃ ᐋᖅᑭᒋᐊᖅᓯᒪᔪᒥᒃ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒥᒃ 4.22 ᓴᓐᔅ (cents ᑕᒪᐃᓐᓄᑦ 

ᐆᒻᒪᖅᑯᑎᑐᕈᑎᓄᑦ ᐃᑲᕐᕋᓄᑦ kWh) ᐱᒋᐊᕐᓗᒍ ᔭᓄᐊᕆ 1, 2014-ᒥ. 

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᒃᑲᐃᕗᑦ ᐊᖏᖅᑕᐅᖁᔭᐅᓪᓗᓂ ᑐᒃᓯᕋᐅᑕᐅᔪᖅ ᐋᖅᑭᒋᐊᖅᓯᒪᓕᖅᑐᖅ 

ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᑦ ᐋᖅᑭᒃᑕᐅᓚᐅᙱᓐᓂᖓᓂᒃ ᒥᓂᔅᑕᒧᑦ ᑕᐃᒪᐃᑦᑕᕆᐊᖃᖅᑎᑕᐅᓪᓗᓂ ᐱᖁᔭᕐᒥ. 

ᑭᐅᔾᔪᑕᐅᔪᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᓐᓂ 1ᑎ ᓇᓗᓇᐃᖅᓯᒪᖕᒪᑦ 

ᐊᒥᒐᖅᓯᓇᔭᕐᓂᖓᓂᒃ $131,000-ᐸᓗᖕᓂᒃ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᑦ ᑮᓇᐅᔭᖃᕐᕕᐊᓂᒃ ᐱᒋᐊᕐᓗᒍ ᒫᔾᔨ 31, 

2014 ᐊᑐᓕᖅᑎᑕᐅᙱᑉᐸᑦ ᐋᖅᑭᒋᐊᖅᓯᒪᔪᖅ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ ᑐᒃᓯᕋᐅᑕᐅᓯᒪᔪᖅ ᖁᓪᓕᖅ 

ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᓐᓄᑦ.  

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᑕᐅᑐᖅᑰᖅᑕᖓᑎᒍᑦ ᑖᓐᓇ ᐊᒥᒐᖅᓯᓂᐅᓇᔭᖅᑐᖅ ᒥᑭᒪᔾᔪᑑᕆᔭᐅᕗᖅ 

ᑕᐅᑐᖅᑰᖅᑕᐅᔪᒃᑯᑦ ᑐᓐᓂᖅᑯᓯᐊᖑᓇᔭᖅᑐᑦ ᐅᔾᔨᕐᓇᕐᓂᐅᓇᔭᖅᑐᑦ ᓯᕗᓂᒃᓴᒥ ᐊᑭᑦᑐᕆᐊᖅᑐᖅᓴᒫᓄᑦ. ᐋᖅᑭᒋᐊᖅᑕᐅᓂᖓ 

ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ ᔭᓄᐊᕆ 1, 2014-ᒥ ᖃᐅᔨᔭᐅᔪᒪᓪᓗᑎᒃ ᐊᒥᒐᖅᓯᓂᐅᓇᔭᖅᑐᑦ ᐃᑲᔫᑕᐅᔪᓐᓇᕋᔭᕐᒥᖕᒪᑦ 

ᐊᓯᒃᑲᓐᓂᐊᓄᑦ ᐊᓯᔾᔨᖅᑕᐅᔪᒃᓴᒧᑦ ᐊᑭᒋᔭᓄᑦ ᐃᑲᔫᑕᐅᓕᒑᙱᒻᒪᑦ ᐊᑕᐅᓯᕐᒦᑏᓐᓇᕋᓱᒍᑎᓄᑦ ᖃᔅᓯᑐᕐᓂᐅᔪᓄᑦ. ᐱᔾᔪᑕᐅᓪᓗᓂ 

ᖃᔅᓯᑐᕐᓂᖓ ᓱᕐᕋᒃᓯᒪᙱᑦᑐᖅ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖅᑕᐅᖁᔨᕗᑦ ᒫᓐᓇᓕᓴᕐᒥ 

ᖃᔅᓯᑐᕐᓂᕆᔭᖓᓂᒃ 3.92 ᓴᓐᔅ (cents ᑕᒪᐃᓐᓄᑦ ᐆᒻᒪᖅᑯᑎᑐᕈᑎᓄᑦ ᐃᑲᕐᕋᒧᑦ kWh) ᐊᑭᒋᔭᐅᖏᓐᓇᖁᓪᓗᒍ ᒫᔾᔨ 31, 2014-

ᖑᕋᓱᖕᓂᖓᓂᒃ.   

 ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᐊᑐᓕᖁᔭᖏᑦ 5.0
 

1. ᑎᑎᕋᖅᓯᒪᓂᓕᒃ 13 (1) ᐱᖁᔭᕐᒥ ᐅᖃᖅᓯᒪᖕᒪᑦ:  

ᕿᒥᕐᕈᔩᑦ ᑲᑎᒪᔩᑦ, ᐅᓂᒃᑳᕆᐊᖃᖅᐸᒡᓗᑎᒃ ᒥᓂᔅᑕᒧᑦ ᐊᑐᓕᖁᔭᖏᓐᓂᒃ ᐃᒪᐃᓕᖓᔪᓂᒃ:  

 

a) ᓈᒻᒪᙱᓕᐅᕈᑎ ᑐᒃᓯᕋᐅᑕᐅᓯᒪᔪᒧᑦ ᐊᑭᒋᑎᑕᒧ ᐊᑭᒋᔭᐅᖁᔭᒧᓪᓘᓐᓃᑦ ᐊᔪᖅᑎᑕᐅᙱᓪᓗᑎᒃ, 

b) ᓈᒻᒪᙱᓕᐅᕈᑎᑦ ᑐᒃᓯᕋᐅᑕᐅᓯᒪᔪᒧᑦ ᐊᑭᒋᑎᑕᒧᑦ ᐊᑭᒋᔭᐅᖁᔭᒧᓪᓘᓐᓃᑦ ᐊᔪᖅᑎᑕᐅᓗᑎᒃ, ᐅᕝᕙᓘᓐᓃᑦ  

c) ᐊᓯᐊᓂᒃ ᐊᑭᒋᑎᑕᒥᒃ ᐊᑭᒋᔭᐅᖁᔭᐅᔪᒥᒡᓘᓐᓃᑦ ᕿᒥᕐᕈᔩᑦ ᑲᑎᒪᔨᓄᑦ ᐊᑐᓕᖅᑎᑕᐅᖁᔭᐅᔭᕆᐊᖃᖅᐳᑦ  

 

ᒪᓕᒃᑕᐅᓪᓗᑎᒃ ᖁᓛᓂ ᑎᑎᕋᖅᓯᒪᔪᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔨᕗᑦ ᐅᖅᓱᐊᓗᖕᒧᑦ ᐊᑭᖏᓐᓄᑦ 

ᓱᕐᕋᔾᔭᐃᒃᑯᑎ 3.92 ᓴᓐᔅ (cents ᑕᒪᐃᓐᓄᑦ ᐆᒻᒪᖅᑯᑎᑐᕈᑎᓄᑦ ᐃᑲᕐᕋᒧᑦ KWh) ᐊᖏᖅᑕᐅᖁᓪᓗᒋᑦ ᖁᓪᓕᖅ 

ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᓐᓄᑦ, ᐅᑯᓄᖓ ᑕᖅᑭᓄᑦ ᑎᓯᐱᕆ 1, 2013-ᒥ ᒫᔾᔨ 31, 2014-ᒧᑦ.  

 

2. ᑕᕝᕙᓂ ᐅᓂᒃᑳᕆᔭᐅᔪᓂᒃ ᓈᒻᒪᙱᓕᐅᕈᑕᐅᔾᔮᙱᑦᑐᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ 

ᐃᓱᒪᓕᐅᕆᓂᐊᖅᑕᖏᓐᓂᒃ ᐊᓯᖏᓐᓂᒃ ᐱᔾᔪᑎᓂᒃ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᓐᓄᑦ.   

 

 

 

 

ᑭᒡᒐᖅᑐᖅᖢᒋᑦ 

 

    ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

 

 

 

                                                 
 

      ᐅᓪᓗᓕᖅᑕᖅ:ᕕᕗᐊᕆ 20, 2014 

         ᕆᒨ ᒧᕐᓱ  

         ᐃᒃᓯᕙᐅᑕᖅ 


